
Incwadi ethunyelwa amalungu e - Bhunga le Overstrand esesikweni

INENEKAZI LOKUQALA LIFUNA UKUKHONZA NGOTHANDO NANGENGQIQO
UBOTHA-GUTHRIE OHLELI KWISIHLALO SIKASODOLOPHU

NgoLwesine umhla wesi-7 ku-Oktobha wama-2010,
uCeba uNicolette Botha-Guthrie uye wabekwa
ngokusesikweni kwisikhundla sikasodolophu wase-
Overstrand emva kokonyulelwa esi sikhundla
kwintlanganiso ekhethekileyo yebhunga eHermanus.

Bekusele kukudala kakade uBotha-Guthrie
egxeleshelwe esi sikhundla yiDemocratic Alliance
ukususela ekubeni kwaye kwadula into yokuba lowo
ebefudula engusodolophu ophetheyo, uMnu. Theo
Beyleveldt, uye wamkela ukubekwa yipalamente
kwiBhunga lamaPhondo likaZwelonke.

Kodwa ke, akakwazanga ukungena ngqo ezihlangwini
zalo kaBeyleveldt kuba kuye kwafuneka aphinde angene
kwizihlangu zakhe njengoceba ombaxa kwaye le nkqubo
bekufuneka igale iqukunjelwe yiKomishoni yoNyulo.
Okwelo xesha, nguMnu. Ben Solomon obesebenza
njengosodolophu.

Kwintlanganiso ekhethekileyo yebhunga, kuthe
konyulwa abagqgatswa ababini kwisikhundla
sikasodolophu ophetheyo, kwaye uBotha-Guthrie uye
wamoyisa umggatswa we-ANC, uMnu. Jan Gelderblom,
ngeevoti ezili-11 kwiivoti ezintandathu.

Kwintetho yokubekwa kwayo, le nkosikazi
yakwaBotha-Guthrie ithe akukho notshintsho olu eza
kulwenza kwiKomiti kaSodolophu yaye uSekela-
Sodolophu uPieter Scholtz uza kujongana neziseko
zophuhliso, ucwangciso nophuhliso lwezogogosho, aze
uBen Solomon yena ajongane nezemali nolawulo

lweenkonzo ngoxa yena uPhilippus Appelgrein eza
kujongana nezoluntu neenkonzo zokhuseleko.

Uye wamtyibela akayeka ke okaBeyleveldt ngenxa
yomasipala obenalawulo olusemaggabini aza kuluthatha
waza walek' umsundo ngelithi iziseko zophuhliso kunye
nokubalasela ekuhanjisweni kweenkonzo
okunokubonwa kuzo zonke iindawo zalo mmandla

zinggina isakhono sakhe sokukhokela nebhunga lakhe.
Nakubeni eza kunyuka umngantsa ekuzameni ukuthatha
apho iyeke khona le ndedeba, uthi kuza kuba ngumngeni
ukubeka elakhe igalelo.

Uthe ixhadi lakhe iza kuba sisakhono sebhunga lakhe
kunye negela elilawula umasipala, alandele inkqubo
yolawulo apho wonk' ubani ethabatha inxaxheba,
alondoloze umgaqo-nkqubo obhetyebhetye aze aggibele
ngokunyaniseka kwiimpendulo azinikayo, kwanaxa ke
torho zingasayi kusoloko zithandeka.

Iphupha lakhe kukumanyanisa uluntu Iwase-
Overstrand kangangoko kunokwenzeka, nakangangoko
kuyimfuneko ekuzabalazeleni umbono omnye. Abantu
base-Overstrand bajonge lukhulu yaye naye uza kwenza
lukhulu.

UBotha-Guthrie walibona ilanga ngowe-1948 eDarling
eNtshona Koloni waza waphumelela ibanga lematriki
kwiSikolo samabanga aphakamileyo iHoér Handelskool
ePaarl ngowe-1965. Uye waghubela phambili nezifundo
zakhe kwiCape Technikon nase-RAU, ngoxa
kwangaxesha-nye wayefumana ugegesho kwezoBuntloli
beLizwe neMicimbi yezaNgaphandle.

Ugale ngowama-2000 ukuzibandakanya
kwezopolitiko xa wathi wonyulwa njengoceba wase-
Overstrand. Ngowama-2006, wonyulwa ngqo
njengoceba woMasipala weSithili sase-Overberg yaye
ukhe ngelinye ithuba wasebenza njengosodolophu
kangangeenyanga ezintathu.

UMSITHO WOKUNIKEZELWA KWEZITSHIXO
UVUTHO-NDABA LWEPROJEKTHI YEZINDLU YASEKLEINMOND

IProject Yezindlu Ezinexabiso Eliphantsi
YaseKleinmond ifikelele kuvutho-ndaba
ekugqityweni kwezindlu zokuqala
ezingama-32 nebezilindele abanikazi
bazo abatsha ukuba bangene kuzo emva
kokuba kutyikitywe amaphepha.

Ukunikezela izitshixo kubantu ababini
abaphambili abathe bahlomla
kukaMphathiswa WePhondo WeZindlu
WaseNtshona Koloni uMnu. Bonginkosi
Madikezela, ngoMvulo umhla wama-27
kuSeptemba wama-2010 kusungule esi
siganeko, ngaphezulwana nje kancinane
kwiinyanga ezili-10 emva kokuba
wayelapha ephethula isoyi
ekusungulweni kwale projekthi.

Isakube iggityiwe, le projekthi yezigidi
ezingama-R75 yezindlu ezingama-410
ayisayi kuphosa nje igalelo elimandla

Utshepo Setloboko esamkela isitshixo sendlu yakhe yaye efumana namazwi ambalwa kuSodolophu.

waba yindawo enenkqubela phambili
kweli leNtshona Koloni emva kwexesha
elide ingummandla nje wezindlu
ezingaselwandle zokutyela iholide
ezingenabantu.

Kutshanje ukhe wenza isaziso esithi
iprojekthi yezindlu enkulu yaseZwelihle
iza kugalisa kungentsuku zatywala
nanjengoko loo mhlaba ukhululwe
kwisivumelwano sothethwano sophuhliso
senkampani yabucala, mhlaba lowo
ekuya kwakhiwa kuwo izindlu ezinexabiso
eliphantsi nezifikelelekayo.
E-Kleinmond, uMasipala wase-
Overstrand usebenzise inkqubo yakhe
yophando Iweengcombolo ukuze abone
abo baza kuqgala bahlomle nokuginisekisa
ukuba abo baye bafaka izicelo
abasebunzimeni bokwenene ngabo

ekungongophaleni  kwezindlu kubantu
abangathathi ntweni, kodwa kuye
kwachulwa ukunyathela ukuze
kuncitshiswe ifuthe lale projekthi
kwezendalo nakuluntu. Phantse ibe

sisigingatha sabantu abaye bafaka izicelo
zezindlu kuluhlu IwaseKleinmond abaza
kuncedwa.

KuSodolophu oshiyayo wase-
Overstrand, uCeba uTheo Beyleveldt,

ibisisiganeko esikhethekileyo. Ngethuba
lokuphatha kwakhe ukususela ngowama-
2006 ininzi kakhulu into eyenziweyo
ukusombulula iimfuno zolwakhiwo kulo
masipala ugudle unxweme othe mvanje

abagala bancedwe. Olu vavanyo
lusekelwe kwimeko yezogogosho yalowo
ufaka isicelo yaye nenkcazelo
esetyenziswayo ifunyanwa kuluhlu
Iwabalindileyo lukamasipala.

IKHONKCO LOBUHLOBO ELIPHUMELELEYO LAMANZI

Ikhonkco lobuhlobo phakathi
kukaMasipala wase-Overstrand kunye
nenkampani yabucala yophuhliso
kuluzelele amaduna namathokazi uluntu
lwasePearly Beach ngokuphathelele
umgangatho wamanzi nesibonelelo
sexesha elide samanzi.

Iziko elitsha lokucoca amanzi elixabisa
izigidi ezisi-R7 lasePearly Beach
lasungulwa ngosesikweni
ngoLwesithathu, umhla we-15
kuSeptemba nguSodolophu oPhetheyo,
uMnu. Theo Beyleveldt, ophehlelele lo
msebenzi ngokusesikweni okokuggibela
ekwesi sikhundla eGansbaai.

Umasipala uphose umnikelo wezigidi
ezi-R2,7 kwiindleko zokwakhiwa kweli
ziko, ngoxa yona i-PSP Eiendomme,
abanini bepaki yeekharavani yasePearly
Beach, behlawule iindleko zizonke. Eli
ziko limi kumhlaba wefama yaseKleyn
Hagelkraal yaye ukusetyenziswa
nokulondolozwa kwalo ngokupheleleyo
kudluliselwe kumasipala.

Eli thuba lentsebenziswano labonwa
yinkampani yeengcali zoononjineli
yakwa-BKS (Pty) Ltd xa yathi yabekwa
ngabanini bepaki yeekharavani
basePearly Beach ukuze yakhe iziko
lokucoca amanzi yaza yaqonda nokuthi
kwangelo xesha uMasipala wase-
Overstrand wayekwiphulo lokwenza
uphando malunga nokuphucula
umgangatho weziko lokucoca amanzi
elokishi.

Ezinye zeenzuzo ezize nale
ntshukumo ziquka ukupheliswa
kwelahleko yamanzi amaninzi,
ukuphungulwa kweendleko zokusebenza
nokulondoloza kunye nokusetyenziswa
kubugcisa obuphuculiweyo. Kwakhona
kubeke nesiseko sokwandiswa
komthamo walo, ngoku oli-1440 kI

ngosuku kodwa othelekelelwa kuma-
2360 kI ngosuku isakube iphuhliswe
ngokupheleleyoiPearly Beach.
Ukwakhiwa kweli ziko kugaliswe
ngoFebruwari waza wagqitywa ngo-
Agasti. Umnu. Henk Aartsma wakwa-BKS
ibinguye obelawula le projekthi. Abakwa-
AVDM Consulting Engineers bona
bebeliliso kwimisebenzi yolwakhiwo.
Ukanti abakwa-Quality Filtrations
Systems bebenekontraka yokulungisa
bona yaye ingabakwa-Burmar Civils
abebesenza umsebenzi wokwakha.
Abakwa-Adenco bebemaxhaphetshu
embaneni ibe ngabakwaSpectrum
abafakelele ubugocigoci beengcingo.
Usodolophu uthe ebethabathekile lolu
Iwakhiwo nakukuzidla kweqgela
loononjineli eliye lahlanganisa yonke into.
Kule minyakana imbalwa igqithileyo,
umasipala uchithe isityhwentywe semali
kwiiprojekthi zolwakhiwo kummandla
waseGansbaai ngenjongo yokuphucula
umgangatho wobomi babantu balapho.
Njengoko ibetha ngaphaya kwezigidi
ezingama-R740 imali, ethe ngokuyintloko
yaphuma kumasipala, yaza yachithwa
kwiiprojekthi eziphambili ngethuba
lokulawula kweli bhunga likhoyo, utsho
ngomzimba ongenaxhala ukuthi ifuthe
loku empilweni lisalawuleka. Uphando
Iwakutshanje ludiza ukuba iimali zabahlali
base-Overstrand ezikumasipala
zisengaphantsi xa zithelekiswa
nezabanye abahlali bezinye iidolophu.
Uceba uPieter Scholtz ubambe
ngazibini kuMnu. Beyleveldt ngenxa
yomdla ebenawo nokunika inggalelo
kwimiba yaseGansbaai waza
wamngenelela indlela emhlophe
nempumelelo kwisikhundla aya kuso
kwiBhunga lamaPhondo likaZwelonke.

IZINTO ZIYAGUQUKA KWINDAWO
YOKULAHLA INKUNKUMA

Indawo yokulahla inkunkuma entsha
yaseGansbaai, eye yakhiwa ngemali
exabisa izigidi ezili-R11,5 iza kuvulwa
ngokusesikweni ngomhla woku-1
kuDisemba walo umiyo.

Ukongezelela ekwakhiweni kwesisele
esihambisana neemfuno
ezingokomthetho sokulahla inkunkuma,
le ndawo ngoku ikwanesixhobo
sokulinganisa inkunkuma, indlu
yokwenza izinto ezisebenzileyo ziphinde
zisetyenziswe kunye nesakhiwo esinee-
ofisi ngoxa ibekwe kwindawo
enomtsalane nasemehlweni.

Noko ke, le nto ikwathetha ukuthi
ukulahlwa kwenkunkuma kwindawo
yabantu kutshintshe kakhulu. Ezinye
zezinto eziza kwenzeka ethubeni ngenxa
yale nto zezizilandelayo:

e Akuzukungena nje nokuba ngubani.
Abantu okanye amashishini
angwenela ukulahla inkunkuma
yezitiya kuza kufuneka kugala
afumane imvume kwii-ofisi
zikamasipala ngaphambi kokuba
angene kule ndawo.

e Kuza kungenwa ngemali. Xa
abaninikhaya benqwenela ukulahla
inkunkuma yezitiya zabo, baya
kuyifumana simahla le mvume, kodwa
abaninikhaya abahlala kwiindawo

313 8043; bulletin@overstrand.gov.za

eziziimbacu kuza kufuneka bahlawule
bona ekubeni abantu behlawula
ngokuba nee-akhawunti nomasipala.
Amafama nawo aya kuhlawula
njengoko kwiinkonzo neerhafu zawo
engahlawuleli ukuthuthwa
kwenkunkuma. Ukulahla wenkunkuma
elungileyo necocekileyo ephuma
kwingqushu yezakhiwo
enokusetyenziswa ekugqumeni
inkunkuma iya kulahlwa simahla yona.
Abo benza iinkonzo zezitiya
banokuwalahla amagqabi nengca
esikiweyo simahla kodwa baya
kuhlawula xa belahla amasebe emithi
ekubeni kuya kufuneka anqunqwe.
Ukulahla ingqushu yezakhiwo okanye
nayiphi na enye inkunkuma
nakweyiphi na indawo ngaphandle
kwakule ndawo yokulahla inkunkuma
kusisenzo solwaphulo-mthetho yaye
kuya kuthatyathwa amanyathelo
anggongqo ngokuchasene nabo
bophula umthetho.

Amachiza ayingozi akayi kwamkelwa.
Wona kuya kufuneka uwathuthe
ngeendleko zakho uwase kwindawo
yokulahla inkunkuma eseVissershok
eKapa ekubeni leyo ikuphela
kwendawo yokulahla izinto ezinjalo
okwangoku.

Usodolophu oshiyayo uTheo Beyleveldt usika iribhoni ejongwe liliso elibukhali likagxa wakhe
kule projekthi uJan Koekemoer we-PSP Properties.

IPHULO LEMIGAQO YOKUZIPHATHA

singenza umahluko omkhulu.

Uxanduva

Kulo nyaka, sinikela inggalelo kwimigago yokuziphatha emithathu: ukukhathalela,
ukuhlonela nokuthwala uxanduva. Ukuba sonke ngabanye apha e-Overstrand
nakwiindawo ezisinggongileyo siyayamkela le migago mithathu ebomini bethu,

Ukuthwala uxanduva kuthetha ukuthi mna ndiyikhathelele indawo endihlala kuyo.
Izinto ezinika umdla kuyo ikwazizinto ezinika umdla nakum; ulonwabo Iwayo
ikwalulonwabo Iwam. Kukukholelwa ngokungagunggiyo ekuthini, xa sikunye, sonke
siyinxalenye yoluntu olonwabileyo. Abantu abahlala apha ikwangabantu bam!

Ngezandla ezingenamkhinkgi ndinegalelo kukhuseleko, kucoceko,
kulungelelwano nakwimpilo yomntu wonke. Ndihlonela wonk' umntu, nditsho nabo
bacinga nabaphila ngendlela eyahlukileyo kule yam. Wonke umntu ndimkhathalele,
nditsho nabo balabalaba kwiimbandazelo, abo bangaziyo ukuba baya kulala betye
ntoni na, abo bakhubazekileyo okanye abo bangaphangeliyo.

Kubantu abanoxanduva isegazini kubo into yokulwa norhwaphilizo, ukusebenza
ngodlamko, ukuthetha inyaniso naxa begxeka bagxeka into eyiyiyo.
Ngamafutshane, ndingathi indawo enabantu abathwala uxanduva iba nenkqubela.
Into efunekayo nje kukuba wonke umntu amkele uxanduva ngaloo ntwana yena
anokwenza umahluko ngayo. Qalisa ngokucinga ngento onokuyenza ngaloo
ntwananana yakho, ungaphozisi maseko yenze!

Yanga le ndawo yethu inganeKrismesi ezele ngamathamsanga.

IQONGA LOMCULO
WEKLASIKHI

=_== JUJerome Pernod kunye

< . neJerome Ducros baza kube
b4 pedlala iingoma zika-
O-AK Beethoven, uPiazzola no-
Brahms kwiZiko Loluntu Lase-Overstrand
ngeCawa umhla we-14 kuNovemba nge-
15:30. Kanti ke ngoDisemba, umdlali
weefilimu uWilna Snyman uza kube
efunda incwadi ka-Emily Hobhouse ethi
Dear Mrs Steyn ngeCawa umhla wesi-5
nge-15:30, kuze kuthi NgoLwesine umhla
we-16 ngentsimbi yesi-19:00 umdlali
wohadi waseKapa, uBarry Smith,
Amatikiti iya kuba ngama-R80 ize ibe
ngama-R40 kubafundi. Zibekele indawo
eBELLINI kule nombolo: 028 312 4988
okanye noRené du Plooy kule nombolo:
0829404238.

- NguWilhelm Burger/
COMMUNITY POLICE FORUM
s« NCEDA
IBETTY'S BAY
@‘ YIBA LILISO
e LOMZI!

Ukuze kuliwe ulwaphulo-mthetho
elumelwaneni, uMbutho Wabahlawuli
Beenkonzo WaseBetty's Bay
(http://bettysbay.info/) uncedisana
namapolisa ukuze babe Liliso LoMzi.

Ukuze kwenziwe loo nto, kufuneka sibe
novimba wenkcazelo wabo bonke
abahlali baseBetty's Bay ukuze
ngomhla kaxakeka, njengaxa kwehle
iintlekele ezinkulu zemililo okanye
iziganeko zolwaphulo-mthetho,
singasongi izandla kusonakala. Into
efunekayo nje kukuthumela nge-imeyili
IGAMA lakho kunye NENOMBOLO YE-
ERF yakho kusihlalo wethu, uDan Fick,
apha: djfick@mweb.co.za okanye
umtsalele umnxeba kule nombolo: 028
272 9800 yaye uya kuba sethubeni
lokuphumelela ibhaso elingayiwayo!!

Sukuma uthathe iBetty's Bay
ezandleni zezaphuli-mthetho ngoku!

for the latest news visit www.overs

